
Татарстан Республикасы Норлат районы 
Киекле урта гомуми белем мәктәбенең 
башлангыч класс укытучысы 
Мөхетдинова Миләүшә Ильдус кызы
Тема: 1 саны, 1 цифры

(математика 1 сыйныф)
Максат: 
· Укучыларны “1” цифрасы белән таныштыру. 
· “Сан” һәм “цифр” терминнарын кертү. 
· “1” санын язарга өйрәтү, туган якның елга-күлләре белән таныштыру.
· Фронталь һәм индивидуаль эшләү культурасы тәрбияләү.

· Универсаль уку гамәлләре формалаштыру.
Шәхескә кагылышлы универсаль уку гамәлләре:

Уку эшчәнлегенең уңышлар критериясе нигезендә үзбәяләү сәләте формалаштыру.

Регулятив универсаль уку гамәлләре: 

Укытучы ярдәмендә дәреснең максатын билгели һәм формалаштыра белү; дәрестәге гамәлләр эзлеклелеген әйтү; күмәк төзелгән план буенча эшләү; үткәнгә карап бердәй бәяләү дәрәҗәсендә эш үтәлешенең дөреслеген бәяләү; ясалган хаталарны исәпкә алу һәм эшне бәяләгәннән соң төзәтүләр кертү.
Коммуникатив универсаль уку гамәлләре:

Үзеңнең фикереңне телдән матур итеп әйтә белү; башкаларны ишетә һәм тыңлый белү.
Танып-белү универсаль уку гамәлләре:

Танып-белү максатын билгеләү, кирәкле информация туплау; үткәндә өйрәнгәнне яңасыннан аера белү; дәреслектән, тормыш тәҗрибәсеннән, дәрестә алган информациядән файдаланып сорауларга җавап бирү.

Предметара бәйләнешләр: Математика. Әйләнә-тирә. Сынлы сәнгать.

Җиһазлау: Г.В.Дорофеев, Т.Н.Миракова. Математика. 1 класс дәреслеге, 1 бүлек; карточкалар, рәсемнәр, 1 саны, компьютер, проектор, экран, презентация.

Дәрес барышы:

Уку эшчәнлеген мотивлаштыру.

Исәнмесез, хәерле иртә,

Хәерле иртә, гөлләр,

Хәерле иртә, кошлар,

Хәерле иртә, классташлар,
Хәерле иртә, безгә килгән кунаклар!
· Укучылар, бүген без сезнең белән математик сәяхәткә чыгарбыз. Әйдәгез башта бергәләп, маршрутны – кая сәяхәткә баруыбызны ачыклыйк әле.

Я, кайсыгыз зирәк,

Җавап бирсен тизрәк:

Язын ямь бирә,

Җәен салкын бирә,

Көзен тәм бирә,

Кышын утын бирә.

· Урман.

· Бик дөрес, балалар. Безнең якта урманнар бармы? (тактага урман рәсеме эленә). Урман ни өчен кирәк? (балаларның фикерләре тыңлана)
· Әйдәгез, хәзер балалар саф һава сулый-сулый җәяү генә урманга экскурсиягә барыйк әле. Юлда кыенлыклар чыкса җиңеп чыгарга тырышыйк.
· Киттек (балалар басалар, атлаган адымнар ясыйлар).
· Менә балалар, без Сезнең белән Аккош күленә килеп җиттек. Бу күлгә элек аккошлар килә торган булган, шуңа күрә күлне Аккош күле дип йөрткәннәр. Безнең авыл тирәсендә күлләр бик күп. Аларны, балалар, сакларга кирәк. Күлләр кипмәсен өчен алар тирәсенә агачлар утыртырга кирәк

Ә хәзер балалар күл тирәсенә тезелешеп утырыйк та, “Санамыш” уенын уйнап алыйк.

(1-10 га кадәр турыга, кирегә санау) (Слайд 1)
(төшеп калган саннарны веерлар ярдәмендә күрсәтү)

..., 2, ..., 4, ..., 6, ..., 8, ..., 10.

· Сезнең тавышны ишетеп күлдән бака да килеп чыкты.Ул безгә биремнәр әзерләгән, шул биремнәрне үтәсәләр юлларын дәвам итерләр, ди.

2 слайд.

3 слайд

· Димәк, балалар, бака безне нинди сан белән таныштыра?

4 слайд


[image: image3.emf]
· Балалар, баканың безгә табышмаклары да бар икән әле, тыңлагыз.

Иң иртә ул күренә,

Менеп китә үренә,

Сокланамын эшенә –
Нур сибә бар кешегә. (Кояш)
Ярты икмәк, туп урак,

Торган җире бик ерак. (Ай)
· Ни өчен бака безгә кояш белән ай турында табышмак әйтте икән?

(Чөнки алар дөньяда бер генә).

· Тагын нәрсә бер генә?
· Без яши торган Җир планетасы.
5 слайд

[image: image4.emf]БЕР КОЯШ, БЕР АЙ, БЕР ҖИР ШАРЫ.

Кешедә бер баш, бер борын, бер авыз.

КОЯШ

АЙ

ҖИР ШАРЫ


· Ә сезнең үзегездә нәрсә бер генә? (балалар санап китәләр) Менә, балалар, без сезнең белән бака ярдәмендә 1 саны белән таныштык. Ә хәзер физкульминутка ясап алабыз.

Бер, ике – без бастык. Утырдык, кабат бастык. 

Чат-чат итеп кул чаптык. Бер утырдык, бер бастык.

Аякларны бер урында инде бераз хәл алдык,

Тып-тып-тып итеп бастык. Тыныч кына утырдык.

· Балалар без утырмыйбыз, ә тыныч кына сәяхәтебезне дәвам итәбез. Табигатьнең матурлыгына хозурланып бара-бара, без Сезнең белән Чирмешән елгасына да килеп чыкканбыз. Елгадан чыгу өчен кичү сугылган.
(тактага елга рәсеме эленә)

· Сез, ничә кичү күрәсез? (бер). Балалар кичү тар, шуңа күрә кичү аша берәм-берәм генә чыгарбыз. Ләкин кичүне чыкканчы безгә 1 цифрасын язарга өйрәнергә кирәк әле. Аны безгә тиен өйрәтер.
(1 ле цифрасының язу тәртибен карап китү)
6 слайд

Һавада язып карау. Дәфтәрләрдә язу. Язар алдыннан дөрес утыру кагыйдәләрен искә төшерелә.
[image: image6.png]



Куллар өчен физкульминутка ясала.
· Менә, балалар, елга аша да чыктык. Елга буйлап бара-бара чишмәгә килеп чыкканбыз. Чишмә сулары саф, чиста була. Чишмәләрне һәрвакытта да чиста тотарга, сакларга кирәк.

· Балалар, әйдәгез, чишмәгә дә үзебезнең белемнәребезне күрсәтик әле.

(күплекләрне чагыштыру, “тигез”, “тигез түгел” тамгалары кую, дәреслектә,бер укучы тактада эшли. Һәр эшкә нәтиҗә ясала.)
· [image: image8.jpg]


Афәрин! Ә хәзер, балалар, күзләрегезне йомып, ял итеп алыгыз (балалар күзләрен йомгач, тактага алан рәсеме эленә). Ә хәзер ачыгыз. Без Сезнең белән урманга, Тигәнәшкә килеп чыктык. Бу аланда һәр елны татар халкының милли бәйрәме Сабантуй уздырыла. Монда килеп җитткәч, балалар, файдалы эш тә эшләп калдырыйк әле. Агачлар утыртыйк (һәр балада 1-10 га кадәр язылган агач рәсемнәре. Саннар тәртибе буенча агачларны утыртабыз).


· Әйтегез әле 1 саны саннар рәтендә кайсы урында урнашкан? (балаларның җаваплары тыңлана һәм нәтиҗә чыгарыла).
· Бик яхшы эшләдегез, рәхмәт балалар. Табигатьне шулай һәрвакыт яшелләндереп торырга кирәк. Ә хәзер әйдәгез туган мәктәбебезгә кайтыйк. Кайтканда 10-1 гә кадәр яки кирегә санап кайтыйк (балалар санап атлыйлар).
· Менә кайтып та җиттек. Ә хәзер экскурсиядә алган белемнәребезне ныгытыйк әле (математиканың эш дәфтәрләрендә 2 номер эшләнә).
Дәрескә йомгак ясау
7 слайд

